
Tagsima B

A.L. 239 tal-2017

ATT DWAR L-EDUKAZZJONI
(KAP. 327)

Ir-Regolamenti tal-2017 biex jemendaw ir-Regolamenti tad-Dixxiplina ghall-
Istudenti tal-Universita

BIS-SAHHA tas-setghat moghtija lilu bl-artikoli 74 (5) u 75 (6) tal-Att dwar
1-Edukazzjoni (Kap. 327), il-Kancillier tal-Universita ta’ Malta ppromulga dawn
ir-regolamenti maghmula mis-Senat tal-Universita ta’ Malta bis-sahha tas-setghat
moghtija lilu bl-artikoli 75 (3) u 79 (b) ta’ dak 1-Att:

It-Titlu

1. Dawn ir-regolamenti jistghu jissejhu bhala r-Regolamenti tal-2017 biex
jemendaw ir-Regolamenti tad-Dixxiplina ghall-Istudenti tal-Universita u ghandhom
jingraw u jinftiechmu bhala haga wahda mar-Regolamenti tad-Dixxiplina ghall-
Istudenti tal-Universita, 2016, ippubblikati bhala Avviz Legali 68 tal-2016, li minn
hawn ’il quddiem jissejhu “ir-regolamenti principali”.

L-Applikabilita

2. Dawn ir-regolamenti ghandhom japplikaw mis-26 ta’ Gunju 2017, il
quddiem.

L-Emenda ghar-regolament 6 tar-regolamenti principali

3. Minflok il-paragrafi (1) u (2) tar-regolament 6 tar-regolamenti principali
ghandu jidhol dan li gej:

“6. (1) Ilment dwar Imgiba Hazina minn Student normalment ghandu jsir lid-
Dekan tal-Home Faculty tal-Istudent. Id-Dekan ghandu jikkunsidra l-ilment fi Zmien
tlett (3) ijiem tax-xoghol u ghandu jiddeciedi jekk hux ta’ natura minuri jew serja.

(2) Meta d-Dekan iqis li I-Imgiba Hazina hi ta’ natura minuri, id-Dekan
ghandu jinforma lill-Istudent bil-miktub (fi zmien hamest (5) ijiem tax-xoghol minn
meta jir¢ievi l-ilment) dwar ir-rapport li jallega Imgiba Hazina. Meta jirc¢ievi din
il-komunikazzjoni bil-miktub, 1-Istudent ghandu jinghata l-opportunita 1i jaghmel
stqarrija bil-miktub, 1i ghandha tasal ghand id-Dekan fi zmien hamest (5) ijem
tax-xoghol. Wara 1i jikkkunsidra r-rapport ta’ Imgiba Hazina u d-dikjarazzjoni tal-
Istudent, id-Dekan ghandu jsejjah lill-Istudent u jaghtih kopja tad-decizjoni finali
tieghu bil-miktub,
sakemm li, ghall-finijiet ta’ dan ir-regolament, “Imgiba Hazina ta’ natura minuri”
ghandha tfisser tip ta’ Imgiba Hazina li hija aktar simili ghal komportament hazin, jew
li jkun fiha element ta’ traskuragni jew negligenza minuri, aktar milli att intenzjonali.”

4. Minflok il-paragrafu (5) tar-regolament 6 tar-regolamenti principali ghandu
jidhol dan i gej:

“(5) Mat-tmiem tal-procedimenti relatati ma’ in¢identi ta’ Imgiba Hazina
minuri, id-Dekan ghandu jissottometti rapport bil-miktub lir-Rettur fi Zmien tlett (3)
ijiem tax-xoghol mill-komunikazzjoni lill-Istudent.”

L-Emenda ghar-regolament 7 tar-regolamenti principali

5. Minflok il-paragrafu (1) tar-regolament 7 tar-regolamenti principali ghandu
jidhol dan i gej:

“7. (1) Meta d-Dekan jiddeciedi li 1-Imgiba Hazina hija ta’ natura serja,
rapport bil-miktub ghandu jinghata lir-Rettur fi Zmien massimu ta’ ghaxart ijiem
(10) tax-xoghol mid-data minn meta d-Dekan gie mgharraf b’din 1-Imgiba Hazina.
F’dan il-kaz, id-Dekan jista’, jekk jidhirlu xieraq, jissospendi lill-Istudent bil-mod
provdut fir-regolament 6 (3) (¢), sakemm ir-rapport tinghata aktar konsiderazzjoni
mir-Rettur.”

L-Emenda ghar-regolament 8 tar-regolamenti principali

6. Minflok ir-regolament 8 tar-regolamenti princ¢ipali ghandu jidhol dan li
gej:

“8. II-Kumitat ghandu, fi zmien hmistax-il gurnata (15) tax-xoghol mill-
gurnata minn meta jir¢ievi l-ilment, jinforma lill-Istudent bl-akkuza permezz ta’
ittra 1i ghandha tinbghat fl-indirizz kif provdut mill-Istudent lill-Universita, permezz
ta’ e-mail mibghuta fuq l-e-mail tal-Universita tal-Istudent, u permezz tat-telefon,
flimkien ma’ kopja ta’ dawn ir-regolamenti, kif ukoll id-data, il-hin, u 1-post meta
l-Istudent ikun mistenni li jidher quddiem il-Kumitat biex jirrispondi ghall-akkuza.”

L-Emenda ghar-regolament 11 tar-regolamenti principali

7. Minflok ir-regolament 11 tar-regolamenti princ¢ipali ghandu jidhol dan li
gej:

“I1. II-Kumitat ghandu, mill-aktar fis possibbli, izda fi kwalunkwe kaz
mhux aktar tard minn hmistax-il gurnata (15) tax-xoghol mid-data tal-ahhar laqgha,
jirrapporta s-sejbiet tieghu lir-Rettur.”

L-Emenda ghar-regolament 12 tar-regolamenti principali
8. Minflok ir-regolament 12 tar-regolamenti princ¢ipali ghandu jidhol dan li gej:

“12. Ir-Rettur ghandu jinnotifika lill-Istudent dwar l-ezitu tal-procedimenti
mill-aktar fis possibbli, izda fi kwalunkwe kaz mhux aktar tard minn sebat ijiem (7)
tax-xoghol mid-data li fiha r-Rettur jir¢ievi r-rapport,
sakemm li, fejn ir-Rettur jirreferi r-rapport tal-Kumitat lis-Senat kif provdut fir-
regolament 16, il-perijodu ta’ zmien specifikat f’dan is-sottoregolament ghandu
jfisser sebat ijiem (7) tax-xoghol mid-data li fiha s-Senat jikkomunika d-dec¢izjoni
tieghu lir-Rettur.”





